
ԵՎՐՈՊԱՅԻ ՀԱՄԱԶԳԱՅԻՆ ՀԱՅ ԵԿԵՂԵՑԱՍԵՐ  

ԵՐԻՏԱՍԱՐԴԱՑ ԿԱԶՄԱԿԵՐՊՈՒԹԵԱՆ  
ՆԵՐԿԱՅԱՑՈՒՑՉԱԿԱՆ ԺՈՂՈՎ ՉԵԽԻԱՅԻ ՄԵՋ  

 
Սոյն թուականի Նոյեմբեր 7-10-ը Չեխիայի Պրագա քաղաքին մէջ, հիւրընկալու-

թեամբ Չեխիայի հայոց հոգեւոր հովիւին, գումարուեցաւ Համազգային Հայ Եկեղեցա-
սէր Երիտասարդաց Կազմակերպութեան չորրորդ ժողովը, որուն իրենց մասնակցու-
թիւնը բերին հետեւեալ թեմերն ու հովուութիւնները. Չեխիայի, Վիեննայի, Լեհաստա-
նի, Հունգարիոյ, Հոլանդիայի (Ամստերդամ եւ Ալմելոյ), Իտալիոյ (Հռոմ եւ Միլանոյ), 
Շվեդիոյ եւ Բելգիայի հովուութիւնները:  

Նոյեմբեր 7-ին երեկոյեան ՀՀԵԵԿ-ի Եվրոպայի ներկայացուցչական ժողովի ան-
դամները հանդիպում մը ունեցան տեղի հայ համայնքի եւ երիտասարդներու հետ, 
իսկ Նոյեմբեր 8-ի առաւօտեան ՀՀԵԵԿ-ի անդամները մեկնեցան դէպի Բրնոյ քաղաք, 
եւ համալսարանի սրահին մէջ տեղի ունեցաւ ժողովին առաջին նիստը: Բարի գա-
լուստի խօսք արտասանեց Չեխիայի հայոց հոգեւոր հովիւ Հոգեշնորհ Տ. Բարսեղ 
վարդապետ Փիլաւչեանը: Ներկաներուն իրենց օրհնութիւնները յղեցին Եւրոպայի 
ՀՀԵԵԿ պատասխանատու եւ Իտալիոյ հայոց հոգեւոր հովիւ Հոգեշնորհ Տ. Առէն վար-
դապետ Շահենեանը եւ Հոլանդիայի հայոց հոգեւոր հովիւ Հոգեշնորհ Տ. Տաթեւ վար-
դապետ Յակոբեանը` Աստուծոյ օգնականութիւնը հայցելով կարեւոր այս կազմա-
կերպութեան յաջողութեան համար: Իր հերթին Առէն վարդապետը մասնաւոր կեր-
պով անդրադարձաւ Հայոց Հայրապետ` Ն.Ս.Օ.Տ.Տ. Գարեգին Բ Ամենայն Հայոց Կա-
թողիկոսի հաստատած սոյն նախաձեռնութեանը, որպէս հիմնական առաքելութիւն 
մը Մայր Աթոռ Սուրրբ Էջմիածնի հովանաւորութեան ներքոյ: Այնուհետեւ, ան իր 
խօսքին մէջ յստակօրէն շեշտեց հայ երիտասարդի առաքելութիւնն ու պարտակա-
նութիւնը եւ ինչպէս պէտք է նեցուկ կանգնիլ եւ աշխատիլ Հայ Եկեղեցւոյ զօրացման 
եւ հայ մշակոյթի տարածման համար: Նոյն օրը երեկոյեան Բրնոյ քաղաքին մէջ ներ-
կայացուցչական ժողովի անդամները հանդիպում մը ունեցան տեղի հայ համայնքին 
եւ երիտասարդներու հետ: 

Կիրակի Նոյեմբեր 9-ին առաւօտեան Պրագա քաղաքին մէջ շարունակուեցաւ 
ՀՀԵԵԿ-ի Եվրոպայի ներկայացուցչական ժողովի երկրորդ նիստը, որուն նախագա-
հեց Չեխիայի հայոց հոգեւոր հովիւ Հոգեշնորհ Տ. Բարսեղ վարդապետ Փիլաւչեանը: 
Ժողովին իրենց մասնակցութիւնը բերին նաեւ Հայաստանի Հանրապետութեան լիա-
զօր դեսպան տիար Աշոտ Ոսկանեանը, երգչուհի Յասմիկ Կարապետեանը եւ Էրիք: 

Կիրակի Նոյեմբեր 9-ին կէսօրէ ետք ժամը 13:30 Պրագայի եկեղեցւոյ մէջ տեղի ու-
նեցաւ Սուրբ Պատարագ, պատարագիչն էր Հոգշ. Տ. Առէն վարդապետ Շահենեանը: 
Յաւարտ Պատարագի տեղի ունեցաւ նաեւ ՀՀԵԵԿ Եվրոպայի ներկայացուցչական 
մարմնի երիտասարդներու ուխտադրութեան արարողութիւն: Երիտասարդներն 
ուխտեցին մնալ հաւատարիմ զաւակները Հայ Առաքելական Սուրբ Եկեղեցւոյ եւ նուի-

րումով ծառայել այն առաքելութեան, որուն կոչուած են: Իսկ Կիրակի երեկոյեան ժամը 
20:30-ին տեղի ունեցաւ գեղարուեստական երեկոյ նուիրուած հայ երգին: Համերգին ի-
րենց մասնակցութիւնը բերին երգչուհի Յասմիկ Կարապետեանը եւ Էրիք: 

ՀՀԵԵԿ-ի Եվրոպայի ներկայացուցչական չորրորդ ժողովը պաշտօնապէս փակո-
ւեցաւ Սուրբ Պատարագով: 

 
ԴԻՒԱՆ ՀՀԵԵԿ-Ի ԵՎՐՈՊԱՅԻ  

ՆԵՐԿԱՅԱՑՈՒՑՉԱԿԱՆ ՄԱՐՄՆԻ 

 


